
Nokkur atriði um starfsemi SSF
SSF er leiðandi stéttarfélag fyrir starfsmenn fjármálafyrirtækja og 

tengdra fyrirtækja.

SSF er í forystu við gerð kjarasamninga sem tryggja góð réttindi 

og kjör félagsmanna. Stéttarfélag sem tryggir gott samstarf við 

atvinnurekendur, aðildarfélög og trúnaðarmenn með hag félagsmanna 

að leiðarljósi.

Skrifstofur SSF eru í Nethyl 2E en húsnæðið er í eigu félagsins. 
Á skrifstofu SSF starfa þrír starfsmenn í fullu starfi.

Fjöldi félaga í SSF

Stjórn SSF skipa 9 félagsmenn sem kjörnir eru til þriggja ára í senn á 

þingi SSF.  Stjórnarseta er launuð og eru laun stjórnarmanna ákveðin á 

þingi SSF.

Árið 2020 voru aðildarfélög að SSF tólf talsins.  Forsvarsmenn 

aðildarfélaga hafa beina aðkomu að starfi og stefnumótun SSF, auk 

þess sem þeir tilnefna þingfulltrúa á þing SSF.  Um 95% félagsmanna 

SSF standa að baki þessum 12 aðildarfélögum.

Formannafundir SSF eru haldnir einu sinni á ári, og oftar ef þörf er á.  

Fundina sitja stjórn SSF og formenn og stjórnarmenn aðildarfélaga.  

Formannafundir hafa það hlutverk að fylgjast með störfum stjórnar 

SSF, vera henni til ráðuneytis og styrkja tengslin milli aðildarfélaganna 

og stjórnar SSF. Árið 2020 var enginn formannafundur vegna 

fjöldatakmarkana og sóttvarna í tengslum við Covid-19 veirunnar.

Um hundrað trúnaðarmenn eru fulltrúar SSF á vinnustöðum.  

Trúnaðarmenn eru mikilvægur hlekkur í rekstri stéttarfélagsins og 

leggur SSF mikla áherslu á traust samband milli trúnaðarmanna 

og skrifstofu SSF, til dæmis með öflugu fræðslustarfi á sérstökum 

námskeiðum fyrir trúnaðarmenn. Trúnaðarmannanámskeið SSF féllu 

alveg niður vegna sóttvarna og fjöldatakmarkana af sökum Covid-19 

veirunnar.

SSF hefur umsjón með sjóðum SSF, það er Styrktarsjóði og 

Menntunarsjóði, og hefur með höndum allan daglegan rekstur 

sjóðanna í samræmi við úthlutunarreglur og í samráði við stjórnir 

sjóðanna.

Helstu tölur úr rekstri
Samtök starfsmanna fjármálafyrirtækja (SSF)

Rekstrartekjur SSF 150.137*

Rekstrargjöld SSF 164.763

Þar af:

Laun og launatengd gjöld 75.968

Tölvukerfi SSF 12.862

Aðkeypt ráðgjafaþjónusta 17.421

Kostnaður v/fræðslu-, kynningar- og útgáfustarfsemi 16.776

Rekstur fasteigna 7.802

Erlent samstarf 5.548

Fjármunatekjur og fjármagnsgjöld 14.388

Hagnaður ársins -236

Eigið fé 547.477

Fjárhæðir í þús. króna

Laun og launatengd gjöld
Árið 2020 voru fjögur ársstörf á skrifstofu SSF auk þess sem níu manna 

stjórn SSF fær greidd laun samkvæmt ákvörðun þings SSF hverju 

sinni.  Allri daglegri starfsemi er sinnt á skrifstofu SSF en sérhæfðum 

málum, svo sem lögmanns- og tölvuþjónustu og hluta af útgáfu- og 

kynningarstarfi er sinnt af verktökum. 

Tölvukerfi SSF
SSF rekur tölvukerfi sem er leigt af og þjónustað af DK ehf. SSF og 

DK hafa um árabil átt farsælt samstarf. Fyrirtækið Kaktus ehf sér um 

„Mínar síður“, en kerfið hefur bætt verulega þjónustu við félagsmenn 

þar sem næstum allt umsóknarferli í sjóði SSF er nú rafrænt. 

Rekstur SSF er þess eðlis að tölvukerfi félagsins geymir mikið magn 

persónuupplýsinga og leggur félagið því mikil áhersla á öryggismál.

Þing SSF
Þing SSF fer með æðsta vald í öllum málefnum SSF. Þingið er haldið 

á þriggja ára fresti og var síðasta þing haldið í mars 2019. Næsta 

þing verður haldið á Hótel Selfossi í mars 2022. Á þingi SSF er stefna 

og áherslur í starfi félagsins ákveðnar til þriggja ára í senn, ný stjórn 

SSF er kosin auk þess sem fjárhagsáætlun er gerð fyrir rekstur SSF til 

næstu þriggja ára. Á milli þinga er rekstur SSF í höndum stjórnar SSF og 

formannafunda. Þing SSF er skipað fulltrúum allra aðildarfélaga SSF. 

Þingið sækja um 80 manns og er þingið skipulagt með þéttri dagskrá í 

tvo heila daga. Þingfulltrúar fá ekki greitt fyrir þingsetu en SSF greiðir 

ferðakostnað, gistingu og uppihald.

Erlent samstarf
SSF er aðili að tveimur erlendum regnhlífasamtökum, það eru norrænu 

samtökin NFU og alheimssamtökin UNI. SSF tekur virkan þátt í starfi 

þessara samtaka og má geta þess að SSF skipar einn aðila í stjórn NFU 

og tvo í miðstjórn NFU,  auk þess sem aðild að samtökunum tryggir 

aðgang að sameiginlegum norrænum vinnudeilusjóði. Þá hefur SSF 

einnig átt fulltrúa í ungliðasamtökum verkalýðsfélaga UNI-Youth. 

Stærstur hluti kostnaðar vegna erlends samstarf er félagsgjöld til 

þessara tveggja samtaka. Allir fundir í framangreindum samtökum 

voru rafrænir árið 2020 (Teams o. fl.)

6 Ársskýrsla Samtaka starfsmanna fjármálafyrirtækja 2020



80 ára afmæli
Í tilefni af 80 ára afmæli Samtaka starfsmanna fjármálafyrirtækja árið 

2015 ákvað stjórn samtakanna að styrkja starfsemi Ljóssins með gjöf til 

tækjakaupa í endurhæfingar- og sjúkraþjálfunarsal Ljóssins. Jafnframt 

var gerður samningur milli samtakanna og Ljóssins um viðhald og 

endurnýjun tækja til ársins 2020. Formleg afhending tækjanna var 

þann 1. júní 2016 í nýjum líkamsræktar- og endurhæfingarsal Ljóssins. 

Síðustu gjafir SSF til Ljóssins, samkvæmt þessum samningi, voru 

afhentar í júní 2020.

Fræðslu-, kynningar- og útgáfustarfsemi
Öflug fræðslu-, útgáfu- og kynningarstarfsemi er mikilvægur þáttur 

í rekstri stéttarfélags. Tvö tölublöð af SSF blaðinu voru gefin út á 

árinu 2019.  Félagið nýtir sér jafnframt vef- og samskiptamiðla til að 

miðla upplýsingum til félagsmanna en samtökin eru með yfir 2.800 

fylgjendur á Facebook og Instagram, en langstærstur hluti þeirra eru 

félagsmenn SSF.  Engin trúnaðarmannanámskeið voru haldin á árinu 

2020 eins og áður sagði. Trúnaðarmannahandbókar SSF var uppfærð 

og endurútgefin á árinu.

Styrktarsjóður SSF
Helsta verkefni Styrktarsjóðs SSF er að greiða sjúkradagpeninga til 

félagsmanna sem verða óvinnufærir vegna veikinda eða slysa.

Sjóðurinn endurgreiðir jafnframt hluta kostnaðar vegna ýmissa 

fyrirbyggjandi meðferða samkvæmt úthlutunarreglum hverju sinni.

Styrktarsjóður SSF hefur úthlutað styrkjum til félagsmanna frá árinu 

2000.

Heildarúthlutun úr styrktarsjóði árið 2020 nam tæpum 270 m.kr. 

samanborið við tæpar 220 m.kr. árið 2019.

Rekstrartekjur 276.117*

Þar af:

Árgjöld 276.117

Framlag úr Grunnsjóði 0

Rekstrargjöld 268.841

Fjármunatekjur og fjármagnsgjöld 177

Hagnaður 7.453

Eigið fé 83.200

Fjárhæðir í þús. króna

Styrktarsjóður
Skipting styrkja árið 2020

Sjúkradagpeningar
159.974.738

Sjóngler, linsur, laser 
og heyrnartæki
26.500.359

Krabbameinsskoðun
6.765.329

Sálfræðitímar
27.534.639

Sjúkraþjálfun
25.307.029

Aðrir styrkir
13.015.987

Tæknifrjóvgun / Ættleiðing
9.596.936

Menntunarsjóður SSF
Markmið Menntunarsjóðs SSF er að efla félagsmenn í starfi og gera þá 

að verðmætari starfsmönnum. Sjóðnum er ætlað að veita styrki vegna 

kostnaðar við menntun, símenntun og endurmenntun. Einnig við 

námskeið í námstækni, og námskeið sem nýtist til félagsstarfa að mati 

stjórnar.

Hámarksstyrkur á misseri er 80% af námskeiðsgjöldum, aldrei hærri en 

kr. 175.000. Félagsmaður getur fengið allt að kr. 525.000 samtals á ári í 

styrk m.v. þrjú misseri.

Menntunarsjóður SSF hefur úthlutað styrkjum til félagsmanna frá árinu 

2001.

Rekstrartekjur (Árgjöld) 83.010*

Rekstrargjöld 105.804

Fjármunatekjur og fjármagnsgjöld 157

Hagnaður (22.636)

Eigið fé 36.900

Fjárhæðir í þús. króna

Menntunarsjóður
Skipting styrkja árið 2020

Endurmenntun/símenntun: 
27.475.679

Háskólanám – 
framhaldsnám 
(MSc, ML, MS …): 
26.696.293

Háskólanám – grunnnám 
(BSc, BA …): 30.573.140

Nám á framhaldsskólastigi: 
9.595.680

Sjálfstyrking: 5.016.329

Tómstundanám/- námskeið: 
6.306.230

Vinnudeilusjóður
Tilgangur sjóðsins er að styrkja félagsmenn SSF ef til vinnudeilna 

kemur.

Árið 2013 var hætt að greiða inn í Vinnudeilusjóð en frá þeim tíma eru 

einu tekjur sjóðsins vaxtatekjur.

Vinnudeilusjóður hagnaðist um rúmar 26 milljónir árið 2020 sem 

skýrist af vaxtatekjum.

Í lok árs 2019 voru eignir Vinnudeilusjóðs rúmar 985.717 milljónir.

Grunnsjóður SSF
Tilgangur sjóðsins er að vera varasjóður fyrir starfsemi SSF og sjóði 

SSF.

Sjóðurinn var stofnaður árið 2013 og rennur 0,15% af 0,70% 

félagsgjaldi til sjóðsins.

Árið 2019 úthlutaði sjóðurinn 35 milljónum til Styrktarsjóðs SSF.

Í ljósi þess að framlag til Styrktarsjóðs hækkaði úr 0,70% af 

grunnlaunum í 0,70% af heildarlaunum með kjarasamningum í maí 

2019 má búast við því að hlutverk Grunnsjóðs verði endurskoðað á 

næsta þingi SSF árið 2022.

Rekstrartekjur 40.946

Hagnaður 41.445

Eigið fé 125.618

Fjárhæðir í þús. króna

Ferli við samþykkt reikninga/ársreiknings

Fjármálastjóri greiðir reikninga

Framkvæmdastjóri kvittar á alla reikninga

Bókari bókar reikninga í bókhaldskerfið DK

Gjaldkeri stjórnar SSF yfirfer bókun

Löggiltur endurskoðandi útbýr ársreikning  
samkvæmt gildandi lögum og reglum

Endurskoðandi kynnir ársreikning  
fyrir Stjórn SSF til samþykktar

Ársreikningur birtur á heimasíðu SSF

